
«Missiun B» — uschia daventa Voss curtin pli natiral

M La biodiversitad é la varietad da la
vita. Ella e sa sviluppada sur milliar-
das onns e cumpiglia tut las spezias
da plantas e d’animals sco er ils eco-
sistems. La biodiversitad € per nus
existenziala — pertge ch’ella procura
per aua schubra, nutriment, oxigen,
substanzas activas medicinalas e
porscha a nus spazi da recreaziun. La
varietad da las spezias ¢ periclitada. Il
motiv principal per la spariziun da spe-
zias sin lentir
mund ¢ la
perdita da
spazis da viver
ecologics. La
Svizra fitg
surbajegiada &
particularmain pertutgada en cumpa-
regliaziun internaziunala. Var 40 pert-
schient da tut las spezias da mammals e
d’utschels che vegnan avant qua en la
natira valan sco periclitads, tar ils reptils
&si schizunt 75 pertschient. E bunamain
mintga terza planta da flur figurescha en
il fratemp sin la glista cotschna da las
spezias periclitadas.

Il Cussegl federal ha lantscha il 2017
la strategia naziunala «Biodiversitad
Svizra». La finamira principala da quest
plan d’acziun ¢ da mantegnair a lunga
vista la biodiversitad e sias prestaziuns a
favur da lecosistem. Per cuntanscher
questa finamira sto dentant capitar anc
bler. Er sin plaun internaziunal ¢ il pro-
blem renconuschi. 193 stadis han sutta-
scrit la convenziun da TONU davart la
diversitad biologica. En quella appelle-
schan las Naziuns unidas a la publicitad
mundiala da s’engaschar per la diversi-
tad biologica.

Contribuir ala biodiversitad

enturn I'atgna chasa
Plantas indigenas én la basa da viver per
bleras spezias d’animals e perquai im-
purtantas per la biodiversitad. Er laina
morta, mantuns da crappa u biotops én
impurtants spazis da viver. Cun in pér
midadas pudais Vus midar Voss iert en
in paradis per splerins, avieuls selvadis,
luschards u erizuns.

Per realisar in curtin natiral ési da res-
guardar divers puncts. Dapli dals tips
che suondan che Vus pudais realisar en
Voss iert e dapli differents insects, ut-
schels e luschards che Vus pudais pli tard
observar la:

Laschar star tuz: Stgaffir spazi da vita per
plantas ed animals indigens, na munta
betg ch'ins sto far grondas lavurs. Il cun-
trari, enstagl da zerclar, pon ins simpla-
main guardar, co che tut crescha e
prosperescha. Betg rumir feglia e laschar
star roms giun plaun, quai pon ins nati-
ralmain er far be en ina part dal curtin.
La natira engrazia a quels che laschan
uschia sa sviluppar pitschnas inslas nati-
ralas.

Emplantar in pra da flurs: In pastget cul-
tivd pretenda blera lavur ed ha pauca
valur per la biodiversitad. In pra da flurs
da tuttas colurs fiss perquai ina buna al-
ternativa. Splerins ed avieuls selvadis
chattassan 1 lur vivonda. Betg mintga
flur ¢ dentant adattada per mintga ter-
ren. Cun agid da la plattafurma flore-
tia.ch pudais Vus chattar o, tge flurs che
sa fan per Voss curtin. Impurtant tar in
pra da flurs ¢, cKins resguarda ils ani-
mals cun tagliar Uerva. In taglia-pastget
n'¢ perquai betg adattd. Meglier esi da
tagliar Lerva a la moda veglia cun ina
fautsch.

Tips per tagliar ['erva: Tagliar I'erva be
trais giadas 'onn; tagliar 'erva en etap-
pas: 'emprim las parts cun bler pastg,
lura quellas cun flurs; laschar da tagliar
singulas strivlas. Quellas servan als in-
sects sco refugi; laschar I'erva in di giun
plaun avant che rumir. Uschia han ils
insects temp per ir en in refugi.

Plantar bosigaglia indigena: En blers
curtins svizzers chattan ins saivs vivas da
tuja. Als animals e micro-organissems
indigens na servan quellas dentant betg
sco spazi da viver e portan er betg nutri-
ment per quels. Per chattar or, tge bost-

gaglia che crescha il meglier en Voss
curtin, porscha er qua la floretia.ch ina
buna survista.

Crear novs spazis: Cun far mantuns da
feglia e da roma stgaffesch'ins in spazi da
viver per exempel per orvettas, raunas e
luschards. Ma er erizuns, puppencot-
schens ubain er il poleschet chattan la in
lieu adatta. En pli sa legran er bulieus ed
insects da laina morta. In’autra varianta
da stgaffir en il curtin novs spazis da vi-
ver én mantuns u mirs da crappa. Tals
spazis porschan in refugi per luschards,
orvettas, raunas e piutschas. Ed er in-
sects sa zuppan gugent en las sfessas da la
crappa.

Drizzar en in liew cun aua: Lajets e bio-
tops én spazis da viver impurtants per
amfibis sco rustgs e piutschas cotschnas.
En pli porschan quels aua per utschels
ed erizuns ch’han said. Ma attenziun:
Tut tenor dovri ina lubientscha da con-
strucziun per in biotop u in lajet. Vossa
vischnanca po dar a Vus scleriment da-
vart quai.

Evitar neofitas: Neofitas én bellas plan-
tas, ma ecologicamain fan ellas en nossas
regiuns pauc senn. Tar neofitas sa tracti
numnadamain da plantas ch’én dapi la
scuverta da I'’America en il 15avel
tschientaner vegnidas importadas en
Svizra — per part sapientivamain, per
part er senza vulair. Quellas plantas na
tutgan betg en in curtin natiral, per las
spezias indigenas na porschan ellas
numnadamain betg bler.

Desister da chemia: En in curtin natiral
duess ins desister consequentamain da
pesticids chemics. Quels én numnada-
main responsabels che bleras spezias
moran or — ¢ betg be quellas spezias
ch’ins vuless vegnir liber. Dentant er tar
products biologics ¢si da star attent. Er
quels m’én betg nunproblematics per
micro-organissems.

Tge surfatschas vegnan en dumonda
perinarenatiralisaziun?
Surfatschas da privats, scolas e vischnancas
Sin il balcun, en curtin, sin surfatschas
communalas u areals da firmas: Tge sur-
fatschas ¢n adattadas per augmentar la

biodiversitad?

Surfatschas avant nivas, cun paucas
spezias u emplantadas cun exots che ve-
gnan emplantadas da nov cumpletta-
main u per gronda part cun plantas
selvadias indigenas.

Vaschs, chaschas da balcun ed eras
autas emplantads cumplettamain u per
gronda part cun plantas selvadias indi-
genas.

Surfatschas, nua che vegnan stgarpa-
das or las neofitas invasivas e rem-
plazzadas  cun  plantas  selvadias
indigenas. Attenziun: tgi che stgarpa or
las neofitas e lascha avert il terren, ha
Ponn proxim cun gronda probabilitad
puspé tuttina bleras neofitas.

Surfatschas avant nivas u emplanta-

das stgarsamain, nua ch'ins lascha ina
giada simplamain crescher tut quai che
vegn auter che las neofitas invasivas.

Puzs ¢ bigls avant nivs che vegnan re-
valitads cun plantas d’aua ¢ da pali regi-
unalas e/u cun zonas da riva planivas e
sablunusas.

Auals avant en bischens u chanalisads
che vegnan averts e renaturads cun
structuras multifaras e/u cun plantas
selvadias regiunalas.

Vias, plazzas ed access avant nivs u
cuverts a moda impermeabla che ve-
gnan revalitads cun glera natirala a sur-
fatschas permeablas e surcreschidas a
moda lucca.

Grips e mirs sitgs nivs sin fundament
da divers tractaments p.ex. cun tissi u
fieu che vegnan revalitads cun renunziar
al tractament ed eventualmain cun em-
plantar plantas da grip indigenas.

Inverdiments da tetgs cun bleras spe-
zias da plantas selvadias indigenas, sin
ina stresa da terren d’almain 20 cm e/u
cun plirs muts da terratsch e da laina
morta en lieus staticamain adattads. At-
tenziun: ils inverdiments cun sedum
usitads n’¢n betg prezius per la biodiver-
sitad.

Inverdiments da fatschadas cun
bleras spezias da chaglias e chaglioms
indigenas & la Bosco verticale, las turs
schumellinas inverdidas a Milaun.

Surfatschas cun structuras che pro-
movan la biodiversitad u che vegnan
surlaschadas a sasezzas. Sche vossa sur-
fatscha correspunda ad in ubain a plirs
da quests parameters, ¢ ella preziusa per
la biodiversitad.

Surfatschas agriculas

Crear saivs vivas, chaglioms lung las rivas
u bostgam sin ils champs: Saivs vivas,
chaglioms e bostgam a la riva e sin ils
champs structureschan la cuntrada e
simplifitgeschan sco corridor u colliazi-
un da biotops la mobilitad da las spezi-
as. Las saivs vivas sa cumponan da
differentas chaglias indigenas cun spinas
u cun fritgs, da veglias plantas chavorgi-
as u da laina morta e porschan nutri-
ment e refugi a numerus animals. Per
dar sumbriva als animals pasculants e
sco protecziun cunter il vent e I'erosiun
en ellas impurtantas per proteger las res-
ursas (terren, aua, aria), ma er fitg prezi-
usas per I'agricultura.

Crear foss daua, puzs e paltauns: 1 sa
tracta da surfatschas d’aua avertas e per
gronda part sut I'aua che fan part da la
surfatscha dal manaschi. Questas pit-
schnas surfatschas d’aua cuntegnan ina
flora spezialisada e vegnan utilisadas da
numerus animals sco spazi da viver
(giomberets, insects aquatics), per la re-
producziun (amfibis, libellas) u sco
bavraduir (utschels, tgirallas, avieuls).
Ultra da quai han las randulinas gugent
ils puzs ch’én sin sientar, perquai ch’ellas
chattan la arschiglia per far lur gnieus.

Crear surfatschas ruderalas, mantuns da
crappa u da roma: Surfatschas ruderalas
¢n mantuns da crappa, da roma e spun-
das surcreschidas cun spezias ervusas.
Mantuns da crappa e da roma én parti-
cularmain prezius per ils reptils ed ils
animals pitschens.

Crear in pra extensiv cun sems regiunals:
Bleras gruppas da spezias sco ils salips u
las tgirallas dal di han lur pli gronda va-
rietad da las spezias en ils prads. Tgi che
vul revalitar ils prads cun novas ensem-
nadas per mantegnair la biodiversitad
sto resguardar ch'igl ¢ fitg impurtant da
duvrar las spezias ed ils ecotips da plan-
tas existents en il conturn. Questa pre-
tensiun pon ins ademplir cun duvrar
sem regiunal che deriva da 'ensemnada
directa.

Crear in giraun cun flurs: Girauns cun
flurs én surfatschas d’ers da plirs onns,
ensemnadas cun ervas selvadias indi-
genas u suenter ina cultura permanenta.
Lur fluriziun embellescha il maletg da la
cuntrada da la primavaira fin latun.
Latun servan ils girauns da flurs ad int-
ginas spezias d’animals en la regiun da la
val sco lieu d’envernar e sco vias da reco-
lonisar. Durant I’entir onn dattan els al-
loschi a numerus animals; tranter auter
als insects utils sco las mustgas ballant-
schantas, ils baus da Nossadunna, ils
baus curridurs u ils filiens.

Crear urs sin surfatschas d'ers cun sems re-
giunals: Urs sin surfatschas d’ers én sdri-
mas da plirs onns ensemnadas u
surcreschidas cun ervas selvadias indi-
genas. Lur sco element durabel e linear ¢
ina funtauna da nutriment ed in lieu da
refugi ¢ d’envernada per numerus in-
sects utils ed impurtant per entretscha-
ment dals spazis da viver natirals.

Pertge curtins natirals?

Per la varietad da las spezias

Tgi che dat in'egliada en in vegl cudesch
d’utschels legia 1a savens dals «curtins»
sco spazi da viver — betg mo da spezias
sco la merlotscha, il maset blau u la cua-
cotschna da chasa che vivan anc oz en ils
curtins svizzers. Er utschels sco la
tschuetta da la mort, il cot da matg, l'or-
tulan u il beffarel da curtin én descrits la
sco utschels da curtin. Dad els cuan oz
en Svizra mo anc paucs pers. Intginas
spezias, sco la pitgaspina dal chau cot-
schen, én gia svanidas dal tuttafatg. Anc
pli dramatica, surtut areguard il dumber
d’individis, ¢ la diminuziun dals inver-
tebrads, da las tgirallas sur ils avieuls sel-
vadis fin a las lindornas.

Omaduas perditas stattan en stretg
connex cun l'intensivaziun da l'agricul-
tura ¢ la fragmentaziun dals spazis da
viver natirals, ma er cun la depauperisa-
ziun da noss curtins. Ils curtins cun
plantas indigenas ¢ pumera veglia pre-
ziusa porschan in refugi a tschients spe-
zias d’animals e da plantas. Il pastget
englais e chaglias exoticas sco la tuja e

Flurs selvadias — dar
enavos al curtin in
zic parita betg dome-
sticada.

Iarbaja-tscharescha servan mo a paucs
animals sco nutriment u zup. La gron-
da part dals curtins odierns én bain
verds, ma deserts ecologics. Nus
duvrain bleras surfatschas da curtin
cultivadas en accord cun la natira — e
betg mo in pugn plain. Per ch’il spazi
d’abitar daventia puspe attractiv per tut
las spezias svanidas sto el cuntegnair ina
rait spessa da spazis da viver adattads.
Blers insects sa movan sin il pli in pér
tschient meters davent da lur lieu da
naschientscha. En quest conturn sto
esser il proxim spazi da viver abitabel,
uschiglio n’han els nagina schanza a
lunga vista.

Per Vus

Societads da plantas natiralas nizzegian
optimalmain las substanzas nutritivas
en il terren e la glisch penetranta. Ellas
porschan paucas largias, nua che pudess
crescher «zerclim». In curtin natiral cul-
tivd en accord cun la natira e gia creschi
in pér onns stuais Vus zerclar e segar da-
main, na stuais Vus betg ladar e betg
tractar cun tissi.

Ma quai ¢ anc il pli pitschen avan-
tatg. In curtin natiral vival Qua sgu-
latschan avieuls selvadis e tgirallas, qua
chantan il salip da feglia ed ils utschels,
qua traplignan erizuns per lung da las
saivs vivas, qua flureschan mintga mais
puspe novas flurs ed ins po mangiar ble-
ra fritga e numerusas ervas. In curtin
natiral ¢ ideal per ils uffants e po vegnir
fatg anc pli segir cun renunziar a plantas
da tissi. Ma er per ils creschids porscha el
bler dapli qualitad da viver ck’in curtin
ordinari steril.

Per buns terrens ed in clima empernaivel
En in curtin natiral saun ¢ prest mintga
surfatscha cuverta cun plantas. Sur-
fatschas da terratsch avertas datti
strusch. Quai ha dus effects positivs:
d’ina vart po la plievgia lavar or damain
substanzas nutritivas, il terren manteg-
na sia qualitad e ladim artifizial n’¢ betg
necessari. Da lautra vart evapurescha
er bler damain aua e la glisch che pene-
trescha vegn absorbada da las plantas
enstagl da vegnir transfurmada en cha-
lira. Quai procura per in clima emper-
naivel, surtut la stad. Citads sco
Amsterdam, Detroit e Basilea cree-
schan oz sistematicamain surfatschas
verdas per sa proteger meglier cunter
las undas da chalira. Cun in curtin na-
tiral faschais Vus il medem per Voss
quartier.

